
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՆՈՅԵՄԲԵՐԻ 30-Ի N 2076-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը, ընթացիկ իրավիճակը և խնդիրները.
ՀՀ կառավարության 30.11.2023թ. «Եվրասիական տնտեսական միության անդամ չհանդիսացող պետություններից ՀՀ ֆիզիկական անձանց կողմից անձնական օգտագործման համար ժամանակավոր ներմուծված` ԱՏԳ ԱԱ 8703 ապրանքային դիրքին դասվող թեթեվ մարդատար տրանսպորտային միջոցների ազատ շրջանառության համար ներմուծման դեպքում պետական աջակցության ծրագիրը հաստատելու մասին» թիվ 2076-Ն որոշման 1-ին կետով հաստատված ծրագրի 2-րդ կետի համաձայն ծրագրի շահառու կարող է հանդիսանալ միության անձ հանդիսացող այն ֆիզիկական անձը (այսուհետ՝ շահառու), ով մինչև 2023 թվականի դեկտեմբերի 4-ը ներառյալ ժամանակավոր ներմուծման նպատակով միության անդամ չհանդիսացող պետություններից միության մաքսային տարածք ներմուծել է ավտոմոբիլ, որը մինչև սույն հավելվածի 6-րդ կետով սահմանված ուղևորային մաքսային հայտարարագիրը ներկայացնելու ամսաթիվը նույն նպատակով գտնվել է Հայաստանի Հանրապետության տարածքում:
Տվյալ խմբագրմամբ ստացվել է, որ շահառու չեն կարող հանդիսանալ միության անձ հանդիսացող այն ֆիզիկական անձինք, ում տրանսպորտային միջոցը համապատասխան փաստաթղթերի (օրինակ` լիազորագրի) հիման վրա մինչև 2023 թվականի դեկտեմբերի 4-ը ներառյալ ժամանակավորապես ներմուծված է եղել միության անձ հանդիսացող այլ անձանց կողմից և նույն պայմաններով գտնվել է ՀՀ-ում, այնինչ ըստ էության որոշման նպատակն է աջակցություն ցուցաբերել Հայաստանի Հանրապետությունում գտնվող՝ ժամանակավոր ներմուծված թեթև մարդատար տրանսպորտային միջոցների ազատ շրջանառության նպատակով ձևակերպման համար:
Կարգավորման առարկան, ակնկալվող արդյունքը.
Կարգավորման նպատակն է հստակեցնել շահառուների շրջանակը, որի արդյունքում հնարավորություն կընձեռվի աջակցությամբ ձևակերպել այն տրանսպորտային միջոցները, որոնք պատկանում են միության անձ հանդիսացող ֆիզիկական անձանց, սակայն ժամանակավորապես ներմուծվել են միության անձ հանդիսացող այլ անձանց կողմից:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության հնգամյա գործունեության ծրագրից, ուղղված է Կառավարության ծրագրով սահմանված ուղենիշների ապահովմանը, մասնավորապես՝ Հարկեր/ՀՆԱ ցուցանիշի բարելավմանը, ֆիզիկական անձանց կողմից հարկային ու մաքսային պարտավորությունների հայտարարագրմանը
Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է Հայաստանի Հանրապետության պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունումը Հայաստանի Հանրապետության 2023 թվականի պետական բյուջեի  եկամուտների և ծախսերի փոփոխությունների չի հանգեցնում:
 

